Тэма: Мікола Гусоўскі — паэт-гуманіст. «Выдумка гэта...» (урывак з паэмы «Песня пра зубра»)
Мэты: даследваць жыццёвы і творчы шлях Міколы Гусоўскага;



       прасачыць, як у паэме выяўляюцца рзнесансавыя ідэі;

         выхоўваць у вучняў патрыятызм, міласэрнасць.

   Абсталяванне: партрэтМ. Гусоўскага, паэма  “Песня пра зубра”, ілюстрацыі зубра, 

Лазарук, М. Слоўнік літаратуразнаўчых тэрмінаў / М. Лазарук. Мн., 1996.
Ход урока
I. Арганізацыйны момант
II. Пастаноўка мэты і актуалізацыя ведаў.

Вучні загадзя атрымалі заданые адшукаць у літаратуры звесткі пра Міколу Гусоўскага.
· Угледзьцеся ў твар чалавека на гэтым партрэце. 
· Якім вы яго ўяўляеце?  (Адкрыты твар, удумлівы позірк, засяроджанасць выгляду, строгая вытрымка.)
Работа з эпіграфам. 

Паэзія Міколы Гусоўскага — гэта нашы вочы ў мінулае. Яна, нібы машына часу, дапамагае нам сягаць праз стагоддзі, у даўніну, каб адчуць і нават убачыць, як жылі нашы продкі, чым займаліся, што іх радавала і што засмучала.








                                       Я. Сіпакоў

· Як можна растлумачыць словы Янкі Сіпакова?  (У паэме аўтар адлюстроўвае жыццё нашых продкаў, іх звычаі,цікавы занятак - паляванне на зубра. Выступае гуманістам, які асуджае войны.)
IІІ. Тлумачэнне новага матэрыялу.
1. Складанне храналагічнай табліцы “Жыццёвы і творчы шлях М. Гусоўскага”

Вучні калектыўна складваюць храналагічную табліцу, выкарыстоўваючы атрыманыя звесткі пра Міколу Гусоўскага, запісваюць яе на дошцы.
1480 г. — нарадзіўся М. Гусоўскі.
1518 г. — у складзе польска-літоўскай дыпламатычнай місіі трапіў у Рым.
1522 г. — напісана паэма «Песня пра зубра».
Каля 1533 г. — М. Гусоўскі памёр.
Разам з настаўнікам вучні робяць вывад, што М. Гусоўскі быў мудрым адукаваным чалавекам. На жаль, звестак аб яго жыцці захавалася вельмі мала. 
Вучні называюць іншыя творы, якія складаюць спадчыну паэта: паэма «Новая і слаўная перамога над туркамі ў ліпені месяцы», «Жыццё і подзвігі св. Пяцынта», 11 вершаў.
2. Слова настаўніка.
Мікола Гусоўскі напісаў паэму «Песня пра зубра» ў 1522 годзе, калі знаходзіўся ў Рыме ў складзе дыпламатычнай місіі Вялікага княства Літоўскага. Твор быў напісаны на лацінскай мове па заказе папы Льва X Медычы, які пажадаў больш даведацца пра Вялікае княства Літоўскае і незвычайнага звера — зубра, што вадзіўся там у лясах.
Сын велікакняскага палясоўшчыка, паляўнічага, Мікола ГусоўскІ з веданнем справы, падрабязна і дзталёва апісаў знешні выгляд, звычкі і паводзіны зубра, паляванне на яго.
Аднак Мікола Гусоўскі не быў бы сапраўдным паэтам, калі б спыніўся толькі на гэтым. Паэма стала песняй пра свой край і народ, роздумам пра лёс Радзімы, пра яе месца на шляхах гісторыі.
З далёкай Італіі выразна бачылася небяспека міжусобных войнаў: «I ад сваіх міжусобіц мы ўсе не дужэем...» Паэт-гуманіст асуджае іх і шукае падтрымку сваім думкам у гісторыі, шукае прыклад мудрага гаспадара дзяржавы. Там, у мінуўшчыне, узвышаецца манументальная постаць вялікага князя Вітаўта. Аўтар малюе яго як сумленнага і справядлівага князя, абачлівага і ўдумлівага палітыка, няўтомнага дзеяча, які адчувае адказнасць за лёс народа і дзяржавы. Для князя няма розніцы, хто ты — багаты магнат, просты селянін ці звычайны воін. Галоўнае, каб чалавек умеў трымаць сваё слова, адказваў за свае ўчынкі, быў мужным і доблесным. Мікола Гусоўскі перакананы, што толькі такі ўладар, як Вітаўт, мог бы вярнуць яго Радзіме былую славу і веліч. Пошук ідэалу ў мінуўшчыне, а, як вядома, Вітаўт памёр у 1430 годзе, быў уласцівы літаратуры эпохі Адраджэння. Паэт абапіраецца на лета-пісныя звесткі, традыцыі народнага эпасу, уводзіць у твор разнастайныя легенды, паданні, паляўнічыя гісторыі. Апавядаючы пра зубрыныя ловы, у якіх гартавалася Вітаўтава дружына, Мікола Гусоўскі як гуманіст выступас супраць жорсткасці і гвалту.
Вобраз зубра ў паэме — гэта не толькі вобраз ну-шчанскага асілка, які прызнае перамогу, «здабытую чэсна — сілай на сілу». Гэта яшчэ і алегарычны вобраз роднага краю.
Дэманстрацыя ілюстрацый.

3. Чытанне ўрыўка з паэмы «Песня пра зубра» - «Выдумка гэта...»
С. 93-101
4. Аналіз прачытанага ўрыка.

Лінгвістычная даведка.

Рэкрут – ваеннаабавязаны, раць – ваенны атрад, дзядзінец – умацаванне сярэднявяковага горада: рыначная плошча з замкам, лоўчы – ляснік.
Гутарка рэпрадуктыўнага характару.
    - Чым абумоўлены зварот аўтара да вобраза Вітаўта?    

    - Як называе паэт гады праўлення кпязя Вітаўта? Чаму? Знайдзіце адпаведныя радкі ў паэме.
 - Як Вітаўт рыхтаваў сваіх воінаў да абароны Радзімы?
 - Якія якаспд найбольш цаніў Вітаўт у сваіх падданых?
Работа са схемай.
- Якім бачыць Гусоўскі адказнага і мудрага правіцеля дзяржавы? 

- У якім вобразе ён увасабляе свой ідэал?

Параўнальная характарыстыка “Апісанне Вітаўта”
	Летапіс «Пахванне Вітаўта»
	паэма «Песня пра зубра»

	?
	?


-  Што ў іх падобнага і чым яны адрозніваюцца? Пацвердзіце свой адказ вытрымкамі з тэксту.
Тэорыя літаратуры

Запішыце ў літаратурны сшытак радкі:
Перад багаццем і шчасцем зямным пастаянна

Ставіў багацце духоўнае — злата дзяржавы.

Расстаўце націскі ў словах.

 Як чаргуюцца націскныя і ненаціскныя склады? 

Як называецца такі вершаваны памер? (Гекзамметр)

Славеснае маляванне “Зубр – сімвал Беларусі”
Зачытайце радкі з паэмы, дзе аўтар апісвае паляванне на зубра.

 Зрабіце славеснае малявання гэтай з’явы.

Эўрыстычная гутарка

· Якім чынам у творы пра паляванне на зубра Гусоўскаму ўдалося так шырока паказаць жыццё свайго народа і яго гісторыю?
· Які пераносны, дадатковы змест і сэнс укладвае паэт у вобраз зубра? Пацвердзіце сваё меркаванне вытрымкамі з паэмы.
· Якія падзеі гісторыі выклікалі з'яўленне ў паэме антываеннай тэмы?
· Якая галоўная ідэя паэмы «Песня пра зубра»?
ІV. Абагульненне і сістэматызацыя ведаў.
· У якіх творах вы ўжо сустракаліся з галоўным героем
паэмы “Песня пра зубра”? (У летапісах.)
· Які час адлюстраваны ў паэме? (XVI ст.)
· Што збліжае Міколу Гусоўскага з дзеячамі эпохі Адраджэння: у светапоглядзе, адносінах да жыцця, разуменні ролі  чалавека ў ім?

· Якіх прадстаўнікоў лацінамоўнай паэзіі Беларусі вы ведаеце яшчэ?

V.   Дамашняе заданне.
Вывучьше на памяць урывак з пазмы, растлумачце слова гуманізм.
VI.  Рэфлексія.
 Кім вы ўяўляеце сябе ў мінулым?
VII. Каменціраванае выстаўленне адзнак.



Вітаўт – ідэал правіцеля

